«Որպես գործակալ» գումարների ստացում բյուջեից` բյուջետային ֆինանսավորման աստիճանաբար իրականացումը

«Որպես գործակալ» գումարների ստացում բյուջեից
Բյուջետային և գանձապետական գործընթացները կարող են կազմակերպված լինել նաև այնպես, որ «բյուջետային ֆինանսավորումը» իրականացվի աստիճանակարգով։
Օրինակ՝ ենթադրենք որևէ նախարարություն բյուջեից ստանում է 100 միլիոն դրամ «ֆինանսավորում», որից․
· 60 միլիոն դրամ՝ այդ նախարարության կողմից մատուցված ծառայության դիմաց,

· 40 միլիոն դրամ՝ այդ նախարարության «ենթակայության տակ գտնվող որևէ այլ առանձնացված ստորաբաժանմանը/ կազմակերպությանը» փոխանցելու համար։

Այս դեպքում նախարարությունը՝
· 60 միլիոն դրամը կարտացոլի իր մոտ՝ որպես «ստացված ֆինանսավորում», 

· 40 միլիոն դրամի չափով կճանաչի պարտավորություն «ենթակայության տակ գտնվող առանձնացված ստորաբաժանման/կազմակերպության» նկատմամբ։
Կտրվեն հետևյալ հաշվապահական ձևակերպումները․
· Նախարարության կողմից մատուցված ծառայությունների դիմաց ստացված գումարների գծով․
Դեբետ 252 «Գանձապետական հաշիվներ»
Կրեդիտ 9941 «Պետական կառավարչական հիմնարկների և համայնքի ղեկավարի աշխատակազմերի կողմից` բյուջեից ֆինանսավորմամբ մատուց-ված ծառայությունների գծով ներհոսքեր» -  60 միլիոն, 
Դեբետ 9941 «Պետական կառավարչական հիմնարկների և համայնքի ղեկավարի աշխատակազմերի կողմից` բյուջեից ֆինանսավորմամբ մատուց-ված ծառայությունների գծով ներհոսքեր»
Կրեդիտ 2211 «Դեբիտորական պարտքեր պետական կառավարչական հիմնարկների և համայնքի ղե​կա​վա​​րի աշխատակազմերի կողմից` բյուջեից ֆինանսավորմամբ մատուցած ծառայությունների գծով»- 60 միլիոն
· Առանձնացված ստորաբաժանումներին/կազմակերպություններին փոխանցվելիք գումարների գծով․
Դեբետ 252 «Գանձապետական հաշիվներ»
Կրեդիտ 9994 «Որպես գործակալ գումարների հավաքագրումից (ստացումից)  ներհոսքեր» 40 միլիոն
Դեբետ 9994 «Որպես գործակալ գումարների հավաքագրումից (ստացումից)  ներհոսքեր»
Կրեդիտ 556 «Պարտավորություններ որպես գործակալ հավաքագրված (ստացված) գումարների գծով» - 40 միլիոն
· Առանձնացված ստորաբաժանումներին/կազմակերպությունների գծով ճանաչված պարտա​վորության մարում․
Դեբետ 0914 «Որպես գործակալ հավաքագրված (ստաց-ված) գումարների գծով պարտավորության մարման հետ կապված արտահոսքեր»
Կրեդիտ 252 «Գանձապետական հաշիվներ» - 40 միլիոն, 
Դեբետ 556 «Պարտավորություններ որպես գործակալ հավաքագրված (ստացված) գումարների գծով»
Կրեդիտ 0914 «Որպես գործակալ հավաքագրված (ստաց-ված) գումարների գծով պարտավորության մարման հետ կապված արտահոսքեր» - 40 միլիոն
